
 Atassut Bentiaraq Ottosen  

 

Siunnersuut uunga: Qaffasinnerusumik ilinniartitaanerit pillugit Inatsisartut inatsisaat nr. 

xx, xx. xxx 2018-imeersoq   

(Ilinniartitaanermut, Kultureqarnermut, Ilisimatusarnermut Ilageeqarnermut Nunanut Allanullu 

Naalakkersuisoq)  

Naalakkersuisut siunnersuummut saqqummiussaanut Atassummit imatut oqaaseqarfigissavarput: 

Qaffasinnerusumik ilinniagaqarneq pitsaanerusumik qularnaarneqartumik siunissami 

inissisimanissaa siunertarineqarpoq. 

Atassummit isumaqarpugut inuussutissarsiutit qaffasinnerusumik ilinniartitsiviusut pitsaanerusumik 

nunatsinni inissisimatinneqarnissaat avaqqunneqarsinnaanngitsoq.  

Ullumikkummi inuiaqatigiit amerlanerpaartaasa tamanna qaffasinnerusumik ilinniarnissartik 

angorusullugu sukataaruteqartarput. Qaffasinnerusumik ilinniariarlutik Nunatta avataanut 

aallartartut amerlapput, tassanilu unammilligassaq annerpaavoq nunatsinnut amerlasuut 

uteqqittannginnerat imaluuniit ilinniagartik unitsillugu nunatsinnut uteqqittarnerat, naak tamanna 

ilinniarusukkaluarlugu nunatsinni ilinniagaq periarfissaangitsoq unittoorutigisarmassuk.  

Atassummit isumaqarpugut tamanna aamma siunissami qaangertariaqaripput, nunatsinni 

qaffasinnerusumik ilinniagaqarneq anguneqarluni ineriartortinneqassappat.  

Bachelor-itut ilinniartut nunatsinni periarfissaqartittariaqarpagut kandidat-itut 

ingerlaqqinnissaannik, pisariaqartippassuk aamma ph. d-imut ilinniarnissartik 

periarfissarisariaqarpaat.  

Atassummit isumaqarpugut siunissamut isigaluta nunatsinni ilinniagaqassutsikkut 

ineriartortitsisariaqartugut, nuannaarutigaarpullu tamanna aamma politikkikkut 

sinaakkusersorneqarnissaanut tamattaalluta siunnerfeqarnerput, qularnaarinnittariaqarpugut 

siunissaq ungasinnerusoq eqqarsaatiginerullugu. Taamaammat qaffasinnerusumik ilinniagaqartut 

tapersersorluinnarlugit nunatsinni periarfissinnissaat. 

 


